
BASHKIA TIRANË
KËSHILLI BASHKIAK
Nr.______prot. 




                    Tiranë, më___.___.2024
V E N D I M
Nr. 62 datë 27.06.2024
“PËR
MIRATIMIN E KOMPENSIMIT USHQIMOR PËR NXËNËSIT QË NDJEKIN ARSIMIN BAZË, NË SHKOLLAT PUBLIKE KU ZBATOHET PROJEKTI “BËJMË DETYRAT E SHTËPISË” 
Në mbështetje të nenit 8, nenit 9, pika 1, nënpika 1.1, shkronja “a” nenit 24, nenit 54, shkronja “k”, nenit 55, pika 2, të ligjit nr. 139/2015 “Për vetëqeverisjen vendore”, të ndryshuar, ligjit nr. 57/2019 “Për asistencën sociale në Republikën e Shqipërisë”, të ndryshuar, nenit 28, pika 4, të ligjit nr. 69/2012, “Për sistemin arsimor parauniversitar në Republikën e Shqipërisë”, të ndryshuar, vendimi nr. 276, datë 12.05.2021, të Këshillit të Ministrave “Për miratimin e Planit Kombëtar për personat me aftësi të kufizuara, 2021 -2025”, vendimit nr. 621, date 22.10.2021 “Për miratimin e Strategjisë Kombëtare për Arsimin 2021–2026 dhe të planit të veprimit për zbatimin e saj”, vendimi nr. 659, datë 03.11.2021, të Këshillit të Ministrave “Për miratimin e Agjendës Kombëtare për të Drejtat e Fëmijëve 2021- 2026”, vendimi nr. 152, datë 13.03.2024, të Këshillit të Ministrave “Për miratimin e Strategjisë Kombëtare të Mbrojtjes Sociale 2024-2030 dhe të planit të veprimit në zbatim të saj”, nenit 6 pika “u” të udhëzimit të përbashkët nr. 15, datë 24.07.2023, të Ministrisë së Arsimit dhe Sportit dhe Ministrisë së Financave dhe Ekonomisë “Për vitin shkollor 2023–2024 në sistemin arsimor parauniversitar”, si dhe në vijim të memos nr.8566, datë 22.02.2024 të Drejtorisë së Përgjithshme të Shërbimeve Sociale, me propozim të Kryetarit, Këshilli Bashkiak,
V E N D O S I:
1. Miratimin e kompensimit ushqimor për çdo vit shkollor, për nxënësit që ndjekin arsimin bazë, në shkollat publike që janë brenda juridiksionit territorial të Bashkisë, në të cilat zbatohet projekti “Bëjmë detyrat e shtëpisë” dhe janë banorë të Bashkisë Tiranë,.

2. Drejtoria e Përgjithshme e Shërbimeve Sociale, për çdo vit shkollor të mbajë korrespondencë me Zyrën Arsimore Vendore Tiranë, në lidhje me shkollat që zbatojnë projektin “Bëjmë detyrat e shtëpisë”.
3. Pas administrimit të informacionit, sipas pikës 2, të këtij vendimi, Drejtoria e Përgjithshsme e Shërbimeve Sociale, të njoftojë shkollat që janë pjesë e projektit “Bëjmë Detyrat e Shtëpisë”’, që të propozojnë zyrtarisht emrat e nxënësve që përmbushin kushtet për të përfituar sipas  parashikimeve të këtij vendimi.
4. Për përfitimin sipas pikës 1 të këtij vendimi, nxënësit duhet të plotësojnë njërin nga kriteret si më poshtë vijon:
a) Nxënës që vijnë nga familje të cilat përfitojnë nga skema e ndihmës ekonomike;
b) Nxënës që vijnë nga familje në të cilat prindi/kujdestari trajtohen me PAK;
c) Nxënës që trajtohen me PAK;
d) Nxënës që vijnë nga familje me një prind, që nuk ka të ardhura mbi pagën minimale.
e) Nxënës që vijnë nga familje me nëna kryefamiljare, që nuk ka të ardhura mbi pagën minimale.
f) Nxënës që kanë statusin e jetimit;
g) Nxënës që kanë humbur kujdestarinë prindërore me vendim gjykate të formës së prerë;
h) Nxënësit e pakicës kombëtare, romë dhe egjiptian që janë regjistruar dhe ndjekin arsimin e detyruar bazë, në shkollat ku zbatohet projekti “Bëjmë detyrat e shtëpisë”.
5. Dhënia e kompesimit ushqimor në varësi të kritereve të përcaktuara në pikën 4, të këtij vendimi, të bëhet sipas procedurës së mëposhtme:
a. Shkollat që janë pjesë e projektit “Bëjmë detyrat e shtëpisë”, njoftojnë prindërit/kujdestarët, të përcjellin një deklaratë me shkrim në drejtorinë e shkollës duke e shoqëruar atë me dokumentacionin provues në lidhje me kriterin për të cilin aplikojnë, si më poshtë vijon:

· Çertifikatë e gjendjes familjare; 

· Vërtetim të ardhurash/page për çdo anëtar madhor të familjes, për aplikimet për kriterin (d/e) sipas pikës 1, të këtij vendimi;

· Vërtetim punëkërkuesi për çdo madhor të familjes (të papunë), për aplikimet për kriterin (d/e) sipas pikës 1, të këtij vendimi;

· Vërtetim pagese pensioni pleqërie, per aplikimet për kriterin (d/e) sipas pikës 1, të këtij vendimi;

· Vërtetim pagese pensioni invaliditeti, për aplikimet për kriterin (d/e) sipas pikës 1, të këtij vendimi;

· Vërtetim nga tatimet që nuk ka biznes për çdo anëtar madhor të familjes, për aplikimet për kriterin (d/e) sipas pikës 1, të këtij vendimi;

· Vërtetim që trajtohet me ndihme ekonomike për aplikimet për kriterin (a/d/e) sipas pikës 1, të këtij vendimi;

· Dokumentacionin që vërteton statusin e jetimit;

· Vërtetim si anëtar i komunitetit Romë/Egjiptian, për aplikimet për kriterin (h) sipas pikës 1, të këtij vendimi
a.1. Për dokumentat e përcaktuara në shkronjën “a”, të cilat mund të gjenerohen vetë nga Njësitë Administrative/Lagjet përkatëse, nuk është e nevojshme të depozitohen nga prindërit/kujdestarët e nxënësve objekt i këtij vendimi, por mjafton të përcaktohen prej tyre në deklaratën me shkrim.

b. Drejtoria e shkollës, pasi merr njoftim sipas shkronjës “a” të këtij vendimi, përgatit dhe miraton listprezencën e nxënësve të detajuar me emër, mbiemër dhe kriterin që aplikojnë për kompesim, në fund të çdo muaji dhe së bashku me dokumentacionin provues e përcjellin atë zyrtarisht pranë Njësive Administrative/Lagjeve përkatëse, të Bashkisë Tiranë.

c. Njësia Administrative/Lagjia, përkatëse pasi verifikon dhe shqyrton listën sipas shkronjës “b”, të këtij vendimi, dhe konkludon se nxënësi është përfitues në njërin prej kritereve të parashikuara në pikën 4, të këtij vendimi, kryen përllogaritjet e masës së kompesimit, sipas lisprezencave të përcjella nga drejtoritë e shkollave dhe në përfundim dërgon listëpagesën të detajuar me të dhënat zyrtare të nxënësit përfitues, pranë Drejtorisë së Përgjithshme të Shërbimeve Sociale. 
d. Drejtoria e Përgjithshme e Shërbimeve Sociale, pasi administron listën e përcaktuar në shkronjën “c’, përgatit relacionin dhe projektvendimin me tabelat përmbledhëse të listës së përfituesve të kompensimit ushqimor, dhe i përcjell për miratim në Këshill Bashkiak.
6. Kompensimi për kuotën ditore të ushqimit do të jetë 222.3 lekë në ditë dhe efektet financiare që rrjedhin nga zbatimi i këtij vendimi, do të përballohen nga fondet e parashikuara në buxhetin e vitit 2024 të Bashkisë së Tiranës si dhe në vijim për çdo vit buxhetor, në programin përkatës buxhetor, zëri Projekti “Kompesimi ushqimor në shkollat ku do të implementohet projekti “Bëjmë detyrat e shtëpisë”.

7. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar dhe Njësitë Administrative/ Lagjet e Bashkisë Tiranë, për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.
K R Y E T A R
ROMINA KUKO

